MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI  

LAQGĦA NRU. 21
It-Tlieta, 11 ta' Mejju, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7.00 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Charles Buhagiar, l-Onor. Austin Gatt, l-Onor. Carmelo Mifsud Bonnici, l-Onor. George Pullicino, l-Onor. Karmenu Vella u l-Onor. Francis Zammit Dimech kienu preżenti.

MINUTI

Il-Minuti tal-Laqgħa Nr. 20 li saret fis-6 ta’ Mejju, 1999 ġew konfermati.

DISKUSSJONI DWAR L-GĦOTI TA’ ENFITEWSI TEMPORANJA TA' ART, BINI U DRITT TA' RMIĠĠ FIL-BIRGU, L-ISLA U KALKARA LILL-PORT COTTONERA LTD U LILL-COTTONERA WATERFRONT GROUP PLC 

Il-Kumitat qabel li għad-diskussjoni hawn fuq imsemmija għandhom jiġu allokati s-segwenti ġranet:  L-Erbgħa u l-Ħamis, 12 u 13 ta’ Mejju 1999 rispettivament, fil-għodu mid-9.00 a.m. sa nofsinhar u fil-għaxija mill-5.00 p.m. sad-9.00 p.m.; nhar il-Ġimgħa 14 ta’ Mejju 1999 mid-9.00 a.m. sa nofsinhar; u jekk ikun hemm bżonn nhar it-Tnejn 17 ta’ Mejju 1999 mid-9.00 a.m. sa nofsinhar.

Intlaħaq qbil li l-proċedura wżata għal din id-diskussjoni għandha tkun simili għal dik użata minn dan l-istess Kumitat waqt id-diskussjoni dwar il-bejgħ ta’ l-ishma li l-Gvern għandu fil-Mid Med Bank lill-HSBC.  Għaldaqstant ir-rapport li jiġi sottomess lill-iSpeaker tal-Kamra għandu jikkonsisti fit-traskrizzjoni tal-laqgħat flimkien ma’ rapport qasir li jgħid kemm-il laqgħa kellu l-Kumitat, fi x’ħin inżammu u xi dettalji oħra.  Il-Konsulenti li jistgħu jintalbu biex jagħtu pariri lill-Membri ta’ dan il-Kumitat m’għandhomx jindirizzaw lill-Kumitat u allura dak li jgħidu ma jiġix traskritt.

L-Onor. Charles Buhagiar iddikjara li madwar erba’ xhur ilu il-kumpannija Campers & Nicholson li wrew interess fil-proġett tal-Kottonera kienet staqsiet lill-kumpannija li jaħdem magħha l-Onor. Buhagiar għal xi pariri dwar dan l-istess proġett.

Wara talba li saret lill-Kumitat, l-istazzjonijiet tat-televiżjoni ġew mogħtija permess  jiffilmjaw għal ħin qasir dan il-Kumitat pero’ mingħajr ebda recording tad-diskussjoni.
L-Onor. Karmenu Vella talab li l-Kumitat jiġi mogħti kopja tal-minuti tal-laqgħat li saru in konnessjoni ma’ l-għoti ta’ enfitewsi temporanja ta' art, bini u dritt ta' rmiġġ fil-Birgu, l-Isla u Kalkara lill-Port Cottonera Ltd u lill-Cottonera Waterfront Group plc.

Peress li kien hemm oġġezzjoni ċ-Chairman ressaq it-talba ta’ l-Onor. Kermenu Vella għall-vot.  Il-Kumitat ivvota hekk:

FAVUR



KONTRA

L-Onor.



L-Onor.

Brincat Leo



Gatt Austin

Buhagiar Charles


Mifsud Bonnici Carmelo

Vella Karmenu  


Pullicino George






Zammit Dimech Francis

It-talba ta’ l-Onor. Vella ġiet miċħuda.

L-Onor. Karmenu Vella ppropona li jiġu mgħajta quddiem il-Kumitat il-konsulenti li kienu nvoluti fit-trattattivi in konnessjoni ma’ l-għoti ta’ enfitewsi li qed jiġi diskuss f’dan il-Kumitat.

L-Onor. Austin Gatt, għan-naħa tal-Gvern, irrimarka li t-talba għandha ssir għal persuni partikolari u li għandha tingħata r-raġuni għala  l-persuna in kwestjoni għandha tiġi mgħajta.

Fuq talba tal-Kumitat l-Onor. Francis Zammit Dimech aċċetta li fil-Laqgħa li jmiss ta’ dan il-Kumitat jippreżenta dawn id-dokumenti:

A Report on the Proposals submitted by the Short-Listed Consortia for the Rehabilitation and Development of the Cottonera Waterfront;

Development Brief for the Regeneration of the Cottonera Waterfront – First Draft    Ġunju 1997; u

Informazzjoni dwar ix-shareholders tal-Cottonera Waterfront P.L.C. u tal-Port Cottonera Ltd.

Fid-9.00 p.m. il-Kumitat aġġorna għal nhar l-Erbgħa, 12 ta' Mejju 1999, fid-9.00 a.m.  bl-istess aġenda.

